
АҚМОЛА ОБЛЫСЫНЫҢ «ИЖЕВСКИЙ» ӨК АРУАШЫЛЫҒЫНДАҒЫ
СИЫРЛАРДЫҢ СІРІ ЖЕЛІНСАУЫН ДИАГНОСТИКАЛАУ ЖӘНЕ

ЕМДЕУ ӘДІСТЕРІН ҚҰРАСТЫРУ

Әбдірахманов Т.Ж.,  Болат Б., Бакишева Ж.С.

Қазіргі кезде еліміздің тәуелсіздігін дамытып, экономикасын жоғары
деңгейлерге жеткізу мақсатында мал шаруашылығының алатын орны зор,
сонымен қатар Қазақстан бүкіл әлемдік сауда ұйымына мүше болуды көздеуде.
Бұл жоғары сапалы тауарлар мен өнімдер шығарылуын қажет етері сөзсіз. Ал
мал бастарын көбейтіп, сүт өнімділігін жоғарылатуды тежеуші мәселелердің бірі
сиырлардың акушерлік-гинекологиялық аурулары, соның ішінде – желінсаулар.

Желінсаулар кез келген мезгілінде барлық ауыл шаруашылық малдардың
аналықтарында ұшырасады. Ақмола облысының шаруашылықтарында
сиырлардың желінсауға шалдығуы 30%, кейде тіпті оданда көп мөлшерді
қамтиды. Бұл жағдай сапалық азықтың жетіспеуімен, жануарларға арналған
арнайы ғимараттардың жоқтығымен түсіндіріледі. Сонымен қатар, ірі
кешендердің құлдырап, фермерлік акционерлік шаруашылықтардың көптеп
құрылуы бір кездегі күшті ветеринарлық саланың әлсізденуіне әкеп соқтырып,
нәтижесінде желінсаулармен күрес жұмыстары дер кезінде жүргізілмесе,
табынды ұдайы өндіру жұмыстарына кері әсер етті.

Сол себепті желінсаудың шаруашылыққа әкелетін зиянын төмендету,
сиырларда желінсауды тудыратын қоздырғыштарын анықтау мақсатында келесі
міндеттерді қарастыруды жөн көрдік:

1. Шаруашылық жағдайында әр бір диагностикалық тестер арқылы
сиырларды желінсауға тексеру.

2. Өндіріс жағдайында ауру сиырлардың топтарына басқа әдістермен
салыстырма аспектісінде препараттың емдік тиімділігін анықтау.

3. Зерттеме өткізілген диагностикалық тест пен емдік препаратқа өндіріске
енгізу үшін техникалық нормативтік құжаттарды дайындау.

Ақмола облысы Аршалы ауданының Ижевский ауылындағы «Ижевский»
ӨК шаруашылығында және ғылыми-зерттеу бөлімі С.Сейфуллин атындағы
Қазақ агротехникалық университетінің ветеринария және малшаруашылығы
технологиясы факультетінің ветеринарлық медицина зертханасында жүргізілді.

Зерттеу нысандары ретінде қара-ала тұқымдас сиырлар пайдаланылды,
желінсауларды диагностикалау әдістерін жүргізу және нақтылау мақсатында
акушерлік-гинекологиялық диспансеризация жүргізілді.



«Ижевский» ӨК шаруашылығында сиырлардың желінсауға шалдығын
талдау барысында, біз 2010-2012 жылдар аралығында ауруға шалдығу пайызы
31,7% құрайтынын анықтадық. Бұл жайлы деректер 1-кестеде келтірілген.

1-кесте – Желінсауға шалдыққан сиырларды зерттеу нәтижесі

№ Жылдар Зерттелінген
сиырлар саны

Оң нәтиже берген сиырлардың
сандық және пайыздық
көрсеткіштері
сиырлар саны пайызы, %

1 2010 186 59 31,7
2 2011 180 54 30,0
3 2012 174 56 32,2

Кестені талдайтын болсақ 2010 жылы ауруға шалдығу пайызы 30% болса,
2012 жылы 32,2 % құраған, бұл 2010 жылға қарағанда 2,2% жоғары. Зерттеу
барысында желінсауға жоғары сүт өнімділігіндегі сиырлар бейім екені
айқындалды. Көбіне сірі желінсау түрі ұшырасқанын атап өту қажет. Айқын
клиникалық белгілері байқалатын желінсаулар сирек ұшырасты, яғни бірен
саран жағдайлар ғана тіркелді.

Зерттеу басында сиырлардан алынған сүттегі өзгерістерге көңіл аудардық.
Желінсауға шалдыққан сиырлардың сүтін димастин әдісімен зерттегенде, әр бір
шұңқыршалардағы қоспаның түсі мен консистенциясы анықталынды. Қоспаның
түсі күрең қызғылт тартып, консистенциясы қатты болғаны байқалды.

2-кесте – Желінсауға сүт сынамаларын зерттеу нәтижелері

№ Диагностикалық
әдістер

Сынамалар
саны

Реакция нәтижелері Анықталған
ауру
сиырлар, %оң теріс

1 5% димастин
ерітіндісі

50 11 39 12,4

2 10%-ды мастидин
ерітіндісі

50 7 43 8,1

3 тұндыру сынамасы 50 5 45 5,7

Алынған нәтижелер, желінсауға оң реакция 5% димастин ерітіндісін
қолданғанда 11 болғанын көрсетеді, бұл 13,7% тең, ал 10%-ды мастидин
ерітіндісі кезінде 7 жағдай тіркеліп, 7,3% құраған. Тұндыру сынамасын
қолданғанда 5 сынамада оң нәтижесі байқалған, бұл 5,2% сәйкеседі. 5%
димастин ерітіндісін қолданған уақытта желінсауға шалдыққан сиырлардың
едәуір бөлігі анықталғанын айта кету қажет.

Сірі желінсауға шалдыққан сиырларды емдеу барысында емдік
препараттардың тиімділігін анықтаудағы емдеу нұсқасы:

1 топ - үрпіге массаж жасау шаруашылықтағы ем.
2 топ - нитокс-200 мамифорт, мастисепт сықпа майы.
3 топ - мастисепт сықпа майы, эроксимаст, пенстреп-400.



3-кесте - Желінсауға шалдыққан сиырларға түрлі ем қолдану жобасы

Топтар Емдік түрлері Доза,
өлшемі

Емдеуге
алынған
сиырлар, басы

Сауығу
уақыты,
күн

1-топ Шаруашылықтағы ем,
үрпіге массаж 1 таб 50 12

2-топ
Нитокс-200, мамифорт,
мастисепт сықпа майы,
үрпіге массаж

10мл 1таб 50 10

3-топ Мастисепт сықпа майы,
эроксимаст, пенстреп-400 1-таб 40мл 50 5

Жоғарыда көрсетілген кестені талқыласақ,1 және 2 топтардағы емдік
препараттармен 3 топтағы емдік препараттарды салыстырғанда

Зерттеу жұмыстарымызды қорытындылай келе қолданылған емдік
препараттардың тиімділігі сірі желінсауға шалдыққан сиырларды кешенді емдеу
кезінде мастисепт сықпа майы, эроксимаст, пенстреп-400 қолдану, емдеу
мерзімін 9-10 күнге дейін қысқартуға мүмкіндік береді.


